
Rezime/Abstract

Magistarski rad pod naslovom „Uticaj efektivnog poreskog opterećenja privrednih subjekata na ekonomski rast u Bosni i
Hercegovini“, urađen je na 124 stranice A4 formata, od čega se 95 stranica odnosi na osnovni tekst, 19 stranica na popis
literature, 8 stranica dodatka, te 2 stranice koje se odnose na popis slika i tabela. Struktura rada, uz uvod, zaključna
razmatranja, popis korištene literature, popis slika i tabela te priloga čini šest međusobno povezanih dijelova, u kojima se
vrši razrada i verifikacija cetralne istraživačke hipoteze i istovremeno realizuju opšti i operativni ciljevi istraživanja. U
popisu korištene literature navode se 310 bibliografskih jedinica, od čega se 253 jedinice odnose na knjige, priručnike,
studije i članke, 24 jedinice na internet izvore, te 33 jedinice na zakonsku regulativu.Takođe rad je ilustriran sa 31 slikom
(grafikonom), 18 tabela, te 123 fusnotiranih literaturnih referenci. Država koja ima bolje, privlačnije i stimulativnije
poreske propise, će privući strane ulagače i potaknuti razvoj privrednih subjekata, a samim time povećati ekonomski rast.
Da bi to postigla neophodan je niz mjera poreske politike u sistemu poreza na dobit, poreza na dohodak i sistema
indirektnih poreza, kako bi se putem raznih fiskalnih mjera snizilo efektivno poresko opterećenje u cilju privlačenja
kapitala i povećanja konkurentnosti. Predmet istraživanja u magistarskom radu je uticaj efektivnog poreskog opterećenja
privrednih subjekata na ekonomski rast u Bosni i Hercegovini. Rad stoga, prvenstveno ima za cilj da analizira mjerenje i
djelovanje poreskog opterećenja na različitim administrativnim nivoima, kako bi se sagledao uticaj efektivnog poreskog
opterećenja na ekonomski rast. Shodno tome, opšti cilj rada odnosi se na sagledavanje poreskog opterećenje privrednih
subjekata u Bosni i Hercegovini, visinu efektivnog poreskog opterećenje privrednih subjekata u BiH u razdoblju od sredine
90-tih godina prošlog vijeka pa do danas, te usporedbi poreskog opterećenja u BiH sa onim u zemljama u okruženju.
Poseban zanačaj rada ogleda se u činjenici da je kako na osnovu konsultovanja referentne literature tako i na osnovu
primarnog i sekundarnog istraživanja prezentovano da se prema mjeri efektivnog graničnog i efektivnog prosječnog
opterećenja Bosna i Hercegovina nalazi daleko ispod prosjeka razvijenih zemalja i zemalja Evropske unije, dok je sa
poreskog stajališta tretman svih ulaganja u Bosnu i Hercegovinu bio najpovoljniji, što dovodi do zaključka da je Bosna i
Hercegovina prema visini efektivnog poreskog opterećenja vrlo povoljna lokacija za ulaganje. Ključne riječi: efektivno
poresko opterećenje, efektivnog granično i efektivnog prosječno opterećenje, privredni subjekti, ekonomski rast, Bosna i
Hercegovina, Evropska unija.

